
Хураангуй Ургамлын биомассыг тооцоолох уламжлалт арга нь ургамлын газрын 
гадарга дээрх хэсгийг хайчилж, хатааж жинлэх юм. Энэ арга нь нэн ховор, ховор зүйл 
ургамлуудын нөөцийг хомсдуулах бөгөөд мөн эдийн засгийн сөрөг нөлөөтэй. Монгол 
орны зарим зүйл мод болон сөөг ургамлын биомассыг тооцох аллометрийн тэгшитгэлүүд 
зохиогдсон боловч өвслөг ургамал дээр хараахан зохиогдоогүй байна. Тиймээс бид 
Дэгдийн төрлийн хоёр зүйл (Gentiana algida- Өлчир дэгд, Gentiana macrophylla-
Томнавчит дэгд) ургамлын газрын дээрх биомассыг тооцоолох аллометрийн тэгшитгэл 
зохиох зорилгоор Монгол орны Хангай болон Хэнтийн ургамал-газарзүйн тойргоос нийт 
хоёр зүйлийн 218 бодьгалын суурийн урт, суурийн өргөн, өндөр, газрын дээрх биомасс 
зэрэг өгөгдлүүдийг цуглуулж, боловсруулалт хийн, газрын дээрх биомасс тооцоолох 
хамгийн тохиромжтой аллометрийн тэгшитгэлийг гаргав. Судалгааны үр дүнгээс 
харахад Дэгдийн төрлийн хоёр зүйл ургамлын биомасс тооцоолоход ашигласан нийт 16 
аллометрийн тэгшитгэлээс Gentiana algida зүйлийн хувьд R2 хамгийн их 0.634 тэгшитгэл 
Ỳ= 0.341+0.001*(D^2)*H байсан. RMSE болон AIC-ийг харьцуулан бодоход дараах 
тэгшитгэл lnỲ=-3.768+1.229*ln(D)+0.482*ln(H) статистикийн хувьд өндөр нийцтэй 
байв. Харин Gentiana macrophylla зүйлийн хувьд lnỲ=-4.152+1.014*ln(D)+0.707*(H) 
гэсэн аллометрийн тэгшитгэл газрын дээрх биомассыг урьдчилан таамаглах хамаарлыг 
хамгийн сайн үзүүлсэн. Эдгээр аллометрийн тэгшитгэлээс харахад дэгдийн төрлийн 
газрын дээд биомассд хамгийн өндөр хамааралтай үзүүлэлтүүд нь ургамлын өндөр 
(H) болон суурийн диаметр (D) байгаа ба эдгээр үзүүлэлтүүдийн олон давталттай 
хэмжилтийн тусламжтайгаар тухайн бодгалийн биомассыг тогтоох боломжтой байна.

Түлхүүр үг: Өлчир дэгд, Томнавчит дэгд, газрын дээрх биомасс, аллометрийн 
тэгшитгэл

(Gentiana algida), Томнавчит дэгд (Gentiana macrophylla)-ийн биомассыг аллометрийн 

Удиртгал

Газрын дээрх хэсгийн биомасс гэж нэгж талбайд бүрэлдсэн ургамлын 
газрын дээрх хэсгийн жингээр хэмжигдэх хагдарсан болон амьд хэсгийг хэлнэ 
(Newman, 1993). Газрын дээрх биомассыг тооцоолох нь ашигт ургамлын 
нөөцийг тогтоох болон экосистемийн үйл явц, түүний хорогдлыг судлахад 
чухал шаардлагатай. Ургамлын газрын дээрх биомассыг тооцоолох дараах 
үндсэн 3 арга байдаг бөгөөд ургамлын төрөл зүйл, амьдралын хэлбэр, ургамлын 
морфологи, судалгааны зорилго, цар хүрээ, ажиллах хүч, цаг хугацаа зэрэг олон 
хүчин зүйлээс хамаарна. Үүнд:

1. Ургац хайчилж жинлэх: Тодорхой нэгж талбайгаас ургамлыг түүж, 
хатааж, дараа нь жинлэх ерөнхий арга (Chapman, 2019).

2. Аллометрийн тэгшитгэл: Ургамлын суурийн тойргийн диаметр, өндөр, 
титмийн талбай, тусгагийн бүрхэц зэрэг хэмжилтийг ашиглах арга (Niklas, 
2006).

3. Зайнаас тандан судлах: Хиймэл дагуул эсвэл агаарын зураг ашиглах, 
ургамлын бүрхцээр хучигдсан газрын эзлэх хувийг үнэлэх арга (Walter-Shea et 
al., 2000). 

Мод, сөөг, өвслөг ургамлын холбогдох хэмжилт, биомассын дээж ашиглан 
биомасс тооцоолох судалгаанууд хийгдсэн байдаг ч өвслөг ургамлын 
биомассыг аллометрийн тэгшитгэл ашиглан тооцоолох судалгаа хангалттай 
хийгдээгүй (Altanzagas et al., 2019; Javkhlan et al., 2020; Katherine et al., 1993; 
Julien et al., 2017). Уламжлалт биомасс тооцоолох аргаар ховор болон нэн ховор 
ургамлуудын биомасс тооцоолох нь тухайн ценопопуляцид сөргөөр нөлөөлж 
болзошгүй тул бид ургамлын тойргийн диаметр, өндөр (Katherine et al., 1993; 
Julien et al., 2017) зэрэг хэмжилтүүдийг ашиглан биомасс тооцоолох аргыг 
туршиж байна. Бид Хангай болон Хэнтийн ургамал-газарзүйн тойргийн нэн 
ховор, ховор, эмийн, ашиглалтад өртөмтгий ургамлууд болох Дэгд төрлийн 
хоёр зүйл (Gentiana algida- Өлчир дэгд, Gentiana macrophylla -Томнавчит дэгд) 
ургамлын газрын дээрх биомасс тооцоолох аллометрийн тэгшитгэлийн зохих 
утгуудыг тогтоох зорилготой дараах зорилтуудыг дэвшүүлж ажилласан. Үүнд:

•	 Шаардлагатай параметр хэмжилтүүдийг хийж, биомассын дээж 
цуглуулах

•	 Цуглуулсан өгөгдөл дээр статистик боловсруулалт хийж, хамгийн 
тохиромжтой аллометрийн тэгшитгэлийг сонгох

Судалгааны обьект, материал, аргазүй

Хүснэгт 1. Дэгдийн төрлийн хоёр зүйл ургамлын ерөнхий мэдээлэл
Латин нэр Gentiana algida Gentiana macrophylla

Ургамлын зураг

Овог Gentianaceae Juss. Gentianaceae Juss.
Монгол нэр Өлчир дэгд Томнавчит дэгд
Англи нэр Whitish gentian, Alpine gentian Largeleaf gentian
Орос нэр Горечавка холодная Горечавка крупнолистная

Ерөнхий шинж

Эгц босоо иштэй, нүцгэн, үндэслэг 
ишт алаг өвс. Ихэнх навч нь ишний 
угийнх ба шугаман илтэстэй ишний 
навч цөөн. Бараан толботой шаравтар 
цагаан цэцэг ишний оройд байрладаг. 
Дэлбэ цоморлигоос 2-3 дахин урт.

Нүцгэн ургамал: иш бахим ишний 
угийн навчны илтэс том, гонзгойдуу 
ланцуйн шовгор оройтой, суумалдуу, 
3-5 судалтай 40 см хүртэл урт, 1.5-5 
см өргөн, ишний навч 3-4 хос, илтэс 
нь угийн навчнаас богино, нарийн 
гонзгой, шовгордуу оройтой ишний 
оройн навч олон илтэс жижиг, 
багцэцгийг багладаг, багцэцэг 
толгой, шигүү, оройн навчны өврөөс 
гардаг.

Ховордлын 
статус

Ховор (Монгол Улсын Хууль (1995)-
ийн “ЖАГСААЛТ БАТЛАХ ТУХАЙ 
/Ховор ургамлын жагсаалт/” хуулийн 
153 дугаар тогтоолын хавсралт).

Нэн ховор (Монгол Улсын Хууль 
(1995)-ийн “БАЙГАЛИЙН 
УРГАМЛЫН ТУХАЙ” хуулийн 
хавсралт 1). 

Амьдарлын 
хэлбэр Голлосон үндэст олон наст өвс Голлосон үндэст олон наст өвс

Цэцэглэх үрлэх 
хугацаа 7-8 сард 7-8 сард

Ургах орчин

Өндөр уулын бүслүүрт болон уулын 
ойн бүслүүрийн дээд хэсгийн чийглэг 
намгархаг нуга, намагжсан нураг, 
горхины хөвөө, хөвд-хагтай тундр, 
Боролжит ширэнгэ, Хуш-Шинэсэн 
ой, тэдгээрийн хаяа (Грубов, 2008).

Шинэсэн ба холимог ой ойн хаяа 
татмын болон ойн нуга, нугат 
ташлан, хавцлын ёроол, Боролжит 
ширэнгэ, голын горхины хөвөө 
(Грубов, 2008).

Хэрэглээ 
Эмийн (Лигаа, 2015; Володья ба 
бусад, 2008; Жамъяндорж ба бусад, 
2011).

Эмийн (Лигаа, 2015; Жамъяндорж ба 
бусад, 2011).

Үйлчилгээ

Халуун өвчнийг арилгах, хор дарах, 
ханиалга ба хоолойг зөөлрүүлнэ. Дуу 
хоолой сөөхөд тустай (Лигаа, 2015; 
Цэндээхүү ба бусад, 2023).

Хавдар сахуу, ба голдуу нян хавдар, 
үе мөчний хавдар, шар усыг хатаахад 
сайн (Лигаа, 2015; Цэндээхүү ба 
бусад, 2023).

Тархац /ургамал-
газарзүйн 
тойргоор/:

Хөвсгөл, Хангай, Хэнтий, Монгол 
Дагуур, Их нууруудын хотгор 
(Грубов, 2008; Urgamal et al., 2014).

Хөвсгөл, Хэнтий, Хангай, Монгол-
Дагуур, Хянган, 
Ховд, Монгол Алтай, Дорнод 
Монгол, Говь-Алтай, Зүүнгарын говь 
(Urgamal et al., 2014).

Бид хээрийн судалгааг 2023 оны 07 дугаар сарын 24-ний өдрөөс 08 дугаар 
сарын 8-ны өдрийн хооронд Архангай (Хотонт, Цэнхэр, Булган сум), болон 
Хэнтий (Батширээт, Баян-Адарга, Норовлин, Жаргалтхаан сум) аймгийн нутагт 
явуулж, нийт 6 цэгээс судлагааны обьект болох Дэгдийн төрлийн хоёр зүйл 
ургамлын дээж материалыг цуглуулсан (Зураг 1). 

Зураг 1. Хээрийн судалгааны маршрут болон судалгааны цэг

Хангайн уулын ойт хээрийн ургамал-газарзүйн тойрогт 5 цэгээс 188 бодгаль, 
Хэнтийн уулын тайгын тойрогт 1 цэгээс 30 бодгальд аллометрийн тэгшитгэлд 
ашиглах шаардлагатай дараах параметрийн хэмжилтүүдийг хийж гүйцэтгэсэн 
(Хүснэгт 2).

Хүснэгт 2. Бодгалийн тоо, цэгийн байршил

1 Khan-3 102.5314 47.16997 1724 - 9
2 Khan-4 102.2412 47.03403 1981 - 30
3 Khan-9 101.9618 47.13186 1888 - 30
4 Khan-12 101.0296 47.22311 2187 - 30
5 Khan-13 100.9419 47.13778 2593 89 -
6 Khen-2 109.9654 48.58428 1168 - 30

Нийт 89 129

Параметрийн хэмжилт хийх. 2 зүйл Дэгд (Gentiana algida, Gentiana 
macrophylla)-ийн нийт 218 бодгаль тус бүр дээр суурь хэсгийн урт, өргөн, 
өндрийг хэмжив (Зураг 2). 

Биомасс дээж авах. Параметрийн хэмжилт хийсэн зүйл тус бүрийн газрын 
дээрх хэсгийг газрын гадаргууг шүргүүлэн хайчлан авч, нойтон жинг хэмжсэн 
ба гараар хүрэхэд үйрэх хэмжээний болтол агаарт хатаасны дараа хуурай жинг 
хэмжсэн.

Зураг 2. Параметрийн хэмжилт болон биомасс авах загвар  
(H-Өндөр, D11- Суурийн урт, D12- Суурийн өргөн)

Дата анализ. Нийт цуглуулсан 218 бодгалийн суурийн урт, өргөн, өндөр 
болон биомассын дээж өгөгдлийг MS Excell, SPSS 23.0 статистик программыг 
ашиглан шугаман регрессийн анализ хийв. Регрессийн шинжилгээнд 
коэффициент (β1,β2,β3) нь бие даасан хувьсагч (эсвэл таамаглагч) ба хамааралтай 
хувьсагч хоорондын хамаарлыг илэрхийлдэг.

Регрессийн зорилго нь бие даасан хувьсагчууд дахь өөрчлөлтүүд 
хамааралтай хувьсагчид хэрхэн нөлөөлж байгааг загварчлах явдал юм. Иймд 
хоёр зүйл Дэгдийн газрын дээрх биомассын бодит жин болон параметрийн 
хэмжилт болох суурийн диаметр, өндөр зэрэг үзүүлэлтүүдийг Boring (1982), 
Boring and Swank (1986), Hitchcock (1978) нарын өвслөг ургамлын биомасс 
тооцоолохдоо ашигласан дараах шугаман регрессийн тэгшитгэлүүдээр 
шалгалаа.

Суурийн тойргийн радиус;

r= суурийн радиус, H= өндөр, D11= суурийн урт, D12= суурийн өргөн
Суурийн тойргийн диаметрийг;

D= суурийн тойргийн диаметр, r= суурийн радиус, H= өндөр, D11= суурийн 
урт, D12= суурийн өргөн

Шугаман загварын томьёо;
			   (1)

		  (2)
		  (3)

			   (4)
		  (5)

Биомассыг тооцоолохдоо хувьсагчийн доторх алдааны хэлбэлзэл буюу 
тархалтын хамаарлын (heteroscedasticity) нөлөөллийг арилгахын тулд логарифм 
руу хувиргаж мөн шугаман регрессийн хувьд ихэвчлэн ашигладаг. Иймээс (1)- 
ээс (5) дугаар тэгшитгэлийг логарифм руу хувиргавал;

			   (6)
			   (7)

		  (8)
Ỳ =газрын дээрх биомасс, D =суурийн тойргийн диаметр, H=өндөр, ln-

натурал логарифм, β1,β2,β3-аллометрийн тэгшитгэлийн коэффициент, 6, 7, 8 
шугаман логарифм тэгшитгэл

Root Mean Square Error (RMSE) нь урьдчилан таамагласан болон 
ажиглагдсан утгуудын хоорондын ялгааг хэмжихэд түгээмэл хэрэглэгддэг 
хэмжигдэхүүн юм. Энэ нь загвар нь түүний нарийвчлалын хувьд нийцтэй 
байгааг тоон үзүүлэлтээр илэрхийлдэг. n= ажиглагдсан бодгалийн тоо, yi= 
ажиглагдсан утгууд, ỳi= загвараар урьдчилан таамагласан утгууд, (yi- ỳi)

2= 
таамагласан болон ажиглагдсан утгуудын хоорондох квадрат алдаа юм. RMSE 
хамгийн бага утгатай таамаглаж буй загварыг нийцтэй гэж үздэг.

Akaike Information Criterion (AIC) нь янз бүрийн статистик загваруудын 
харьцангуй чанарыг харьцуулах, үнэлэхэд ашигладаг статистик хэмжүүр юм. 
Энэ нь тохирох байдал, загварын нарийн төвөгтэй байдлыг тэнцвэржүүлж нийц 
өндөр загвар сонгоход тусалдаг. k- загвар дахь параметрүүдийн тоо (Жишээ: 

 загварын k нь β1,β2 буюу k=2), ln(L)= натурал логарифм зэрэгтэй 
likelihood, хамгийн бага AIC утгатай загварыг нийц сайн гэж үздэг.

Судалгааны үр дүн

Бид ургамлын газрын дээрх биомасс болон параметр хэмжилтүүд хоорондын 
шугаман хамаарлыг 1-ээс 8 дугаар тэгшитгэлүүдээр шалгаж, статистик 
хамаарал бодож, хамгийн өндөр магадлалтай, алдаа багатай тэгшитгэлийн 
хувилбарыг гаргахаар туршсан (Хүснэгт 3).

Gentiana algida, Gentiana macrophylla дээр тус бүр 8, нийт 16 шугаман ба 
шугаман бус хамаарлын тэгшитгэл бодож үзсэнээс хамгийн тохиромжтой 
хамаарлыг 2 зүйл аль алин дээр  тэгшитгэл 
харуулж байна (Хүснэгт 3). 

Урьдчилан таамаглах хамгийн сайн чадавхыг үзүүлсэн тэгшитгэлүүдийн 
R утгыг авч үзвэл Gentiana algida (R2=0.578), Gentiana macrophylla (R2=0.588) 
байв.
Хүснэгт 3. Gentiana-ийн 2 зүйл ургамлын статистик үзүүлэлт ба газрын дээрх биомасс

Зүйлийн нэр Утга Өндөр
/см/

Суурийн 
радиус

/см/

Газрын дээрх 
биомасс

/г/

Gentiana algida 
(Өлчир дэгд)

Хамгийн их утга 23 10.89725 6
Хамгийн бага утга 9 2.236068 0.5
Дундаж утга 14.1573 4.843435 1.5101

Gentiana macrophylla 
(Томнавчит дэгд)

Хамгийн их утга 68 19.9875 29.7
Хамгийн бага утга 17 4.062019 1
Дундаж утга 37.93023 9.982191 4.9937

Gentiana algida (Өлчир дэгд)-ийн газрын дээрх биомассыг тооцоолоход 
зориулж боловсруулсан аллометрийн тэгшитгэлүүд дундаас хамгийн бага 
RMSE болон AIC утга үзүүлсэн, R2 утга нь 0.578 (p<0.000*) гэсэн өгөгдөлд 
ач холбогдолтой байна. lnỲ= -3.768+1.229*ln(D)+0.482*ln(H) гэсэн тэгшитгэл 
нь газрын дээрх биомассыг урьдчилан таамаглах хамаарлыг үзүүлсэн. 
Тэгшитгэлийн коэффициентууд бүгд статистикийн хувьд чухал ач холбогдолтой 
байсан (p < 0.000*) нь суурийн диаметр, өндрийг ашиглаж уг зүйлийн газрын 
дээрх биомассыг тогтоож болохыг харуулж байна. R2=0.578 (p = 0.000*) байсан 
нь 89 бодгаль ургамлын түүврийн хэмжээтэй биомассын өөрчлөлтийн 57.8%-
ийг суурийн диаметр болон өндөр нийлээд эзэлж байна (Зураг 3).

Зураг 3. Gentiana algida-ийн 8 төрлийн аллометрийн тэгшитгэлээс хамгийн өндөр  
R2= 0.578 тай lnỲ= -3.768+1.229*ln(D)+0.482*ln(H), LnỲ =логарифм зэрэгтэй газрын 
дээрх биомасс, lnD = логарифм зэрэгтэй суурийн тойргийн диаметр, lnH= логарифм 

зэрэгтэй өндөр.

Gentiana macrophylla (Томнавчит дэгд)-ийн хувьд lnỲ= -4.152+1.014*ln(D) 
+0.707*ln(H) загварын тэгшитгэл нь суурийн диаметр (D) болон ургамлын 
өндөр (H) ашиглан ургамлын газрын дээрх биомассыг (Ỳ) урьдчилан таамаглах 
зорилгоор боловсруулсан. Энэхүү загвар нь R-квадрат утгыг 0.588-оор 
харуулсан нь нийт биомассын 58.8%-ийг статистикийн хувьд хувьсагчдын 
хоорондын шугаман хамааралтай байгааг харуулж байна. Бидний тэгшитгэлийн 
үр дүнд гарсан ургамлын газрын дээрх биомасс болон бодит биомассын 
хоорондын хамаарал статистикийн хувьд ач холбогдолтой байна (Зураг 4). 

Зураг 4. Gentiana macrophylla-ийн lnỲ = -4.120+1.0114*lnD)+0.707*ln(H) тэгшитгэл нь 
бусад тэгшитгэлээсээ хамгийн өндөр R2=0.588 байв. lnỲ =логарифм зэрэгтэй газрын 
дээрх биомасс, lnD = логарифм зэрэгтэй суурийн тойргийн диаметр, lnH= логарифм 

зэрэгтэй өндөр.

Суурийн диаметр (D) болон ургамлын өндөр (H) дээр үндэслэн 
ургамлын биомассыг (Ỳ) урьдчилан таамаглах хоёр загварыг боловсруулж, 
харьцуулсан. Хоёр загвар хоёулаа таамаг биомасс болон бодит биомассын 
хооронд мэдэгдэхүйц хамааралтай гарсан. Gentiana algida (Өлчир дэгд)-ийн 
аллометрийн тэгшитгэл (lnỲ= -3.768+1.229*ln(D)+0.482*ln(H)) нь R-квадрат 
утгыг 0.578 харуулсан бөгөөд 89 бодгалийн тоон утгыг ашиглан хийсэн анализ 
юм. Энэ загвар нь суурийн диаметр ба өндөр нь биомассын өөрчлөлтийн 
0.578% -ийг эзэлж байна. Gentiana macrophylla-ийн аллометрийн тэгшитгэл 
(lnỲ= -4.152+1.014*ln(D) +0.707*ln(H)) нь R-квадрат утга нь 0.588 байсан. Энэ 
загвар нь суурийн диаметр, өндөр, биомасс хоорондын хамаарлыг илтгэсэн 
хэвээр байна. Суурийн диаметр (1.014) ба өндрийн (0.707) коэффициентууд мөн 
газрын дээрх биомасстай эерэг хамааралтай байна.

Хэлэлцүүлэг

Gentiana algida (Өлчир дэгд)-ийн загварт суурийн диаметр (β1=1.229) ба 
өндрийн (β2=0.482) коэффициентууд хоёулаа эерэг байсан нь өндөр биомасстай 
болохыг илтгэж байна. Энэхүү загвар нь харьцангуй өндөр R-квадрат утгатай 
(0.578) байсан нь өгөгдөлд сайн нийцэж байгааг илтгэж, суурийн диаметр ба 
өндөр нь эдгээр ургамлын газрын дээрх биомассын жинг үр дүнтэй таамаглаж 
болохыг харууллаа.

Gentiana macrophylla (Томнавчит дэгд)-ийн суурийн диаметрийн 
коэффициент (β1=1.014) нь Gentiana algida-тай харьцуулахад суурийн диаметр 
ба биомассын хооронд илүү хүчтэй эерэг хамаарлыг харуулж байгаа бол 
өндрийн коэффициент (β2=0.707) нь өндөр ба биомасс хоорондын хамаарал сул 
байгааг харуулж байна. Гэсэн хэдий ч уг загвар нь эхний загвартай харьцуулахад 
R-квадрат утга (0.588) бага байгаа нь түүврийн хэмжээ их хэдий ч биомассын 
дисперсийн бага хувийг үзүүлж болохыг харуулж байна.

Gentiana algida (Өлчир дэгд)- ийн загвар нь өгөгдөлд арай илүү нийцэж 
байгааг харуулсан боловч хоёр загварын ялгаа нь ургамлын популяци дахь 
биомассыг үнэн зөв таамаглахын тулд олон хүчин зүйлийг харгалзан үзэх, өөр 
загварын томьёоллыг турших нь чухал болохыг харуулж байна. Цаашидөвслөг 
ургамлын биомассын тооцооллыг сайжруулахын тулд хэмжилтийн давтамжийг 
нэмэгдүүлэх, мөн хэмжилтийн параметрүүдийг боловсронгуй болгох 
шаардлагатай байна ингэснээр ургамлын экологи, хамгааллын асуудалд нэн ач 
холбогдолтой юм.

Katherine (1993) нарын өвслөг ургамлын газрын дээрх биомасс тогтоох 
аллометрийн тэгшитгэлийг 29 зүйлийн өвслөг ургамалд туршсан бөгөөд үүнээс 
19 зүйл ургамлын аллометрийн тэгшитгэл нь бидний судалгааны Gentiana 
algida, Gentiana macrophylla -тай ижил суурийн диаметр, өндрөөс илүү хамаарч 
байгаа нь эдгээр параметрийн үзүүлэлтүүд ач холбогдол өндөртэй үзүүлэлт 
гэдгийг илтгэж байна мөн тухайн ургамлуудын морфологийн шинж чанар 
төсөөтэй байж болох юм.

Бидний судалгааны үр дүнгээс харахад цаашид бусад нэн ховор ховор өвслөг 
ургамлуудын газрын дээд биомассыг тооцоолох аллометрийн тэгшитгэлийг 
параемтрийн үзүүлэлтүүдийг хэмжин гаргаснаар хамгааллын экологи, биологи 
болон холбогдох салбар дахь урьдчилан таамаглах загваруудыг боловсронгуй 
болгож, баталгаажуулахад хувь нэмэр оруулж, улмаар биомассын динамик 
болон экосистемийн үйл ажиллагааны талаарх бидний ойлголтыг сайжруулахад 
ач холбогдолтой.

Дүгнэлт

Энэхүү судалгааны үр дүнд Gentiana algida, Gentiana macrophylla гэсэн 
2 зүйл өвслөг ургамлын өндөр (H) болон суурийн диаметрийг (D) хэмжин, 
тухайн бодгалийнн биомассыг тогтоох боломжтой боллоо. Ингэхдээ 2 зүйл 
ургамлын хувьд ялгаатай бөгөөд Gentiana algida (Өлчир дэгд)-ийн хувьд lnỲ= 
-3.768+1.229*ln(D)+0.482*ln(H); Gentiana macrophylla (Томнавчит дэгд)-ийн 
хувьд lnỲ= -4.152+1.014*ln(D) +0.707*ln(H) гэсэн аллометрийн тэгшитгэлүүд 
байна. Параметрийн хэмжилтүүдийн давталт олон байх тусам тэгшитгэлээр 
гарах биомассын утга алдаа багатай байх болно.

Талархал

Энэхүү судалгааг Монгол улсын Боловсрол шинжлэх ухааны яам, Шинжлэх 
ухаан технологийн сангийн санхүүжилтээр “Монголын тэгш өндөрлөг дэх 

чухал эмийн ургамлын нөөцийн үнэлгээ, тогтвортой хөгжил: Дэгд /Gentiana 
L./-ийн төрлийн ургамлын жишээн дээр” (CHN -2022/227) сэдэвт Монгол, 
Хятадын хамтарсан төслийн хүрээнд хийж гүйцэтгэв. Хээрийн судалгаа болон 
лабораторийн ажилд оролцсон Ургамалжлын экологи, ургамлын эдийн засгийн 
лабораторийн хамт олонд талархал илэрхийлье.

Abstract. The traditional method of calculating plant biomass involves harvesting 
plant yields and measuring the weight difference between wet and dry samples. However, 
this method can have negative consequences for rare and extremely rare species of plants. 
Therefore, we are studying the method of calculating biomass using measurements such as the 
diameter, height and cover of plant bases. In the Khangai and Khentii provinces of Mongolia, 
the necessary data was collected and processed within the framework of creating an allometric 
formula for calculating the above-ground biomass of 2 species of the genus Gentiana (Gentiana 
algida, Gentiana macrophylla). These include: measuring the basal length and width of 2 
species of plants, the total height, and above-ground biomass. An allometric formula for 
calculating above-ground biomass using collected data was developed. This method has the 
potential to supplant clengurrent methods, as the complete removal aboveground biomass 
through cutting. According to the research results, out of the total 16 allometric equations used 
to calculate the biomass of two species of Gentiana algida species, R2 was 0.634 equation 
Ỳ = 0.341+0.001*(D^2)*H. Comparing RMSE and AIC, the following equation lnỲ= 
-3.768+1.229*ln(D)+0.482*ln(H) showed a high statistical fit. But for Gentiana macrophylla 
species, the allometric equation lnỲ= -4.152+1.014*ln(D)+0.707*(H) showed the best 
relationship for predicting aboveground biomass. From these allometric equations, it can be 
seen that plant height (H) and diameter of the base (D) are the most relevant parameters for 
the above ground biomass of the sedge species, and with the help of repeated measurements of 
these parameters, it is possible to determine the biomass of the individual.

Keywords: Gentiana algida, Gentiana macrophylla, above-ground biomass, allometric 
equation 

